
Annotatsiya: Ushbu maqolada O‘zbekistonda xizmat ko‘rsatish sohasida yangi ish o‘rinlarini yaratishning 

asosiy yo‘nalishlari, mehnat bozori transformatsiyasining zamonaviy tendensiyalari va xizmatlar segmentida 

bandlikni kengaytirishga xizmat qiluvchi iqtisodiy, institutsional hamda raqamli omillar ilmiy asosda tahlil qilinadi. 

Tadqiqotda xizmatlar tarmog‘idagi tarkibiy o‘zgarishlar, kichik biznes va tadbirkorlikning roli, masofaviy mehnat 

shakllarining kengayishi, xizmatlar diversifikatsiyasi va davlat dasturlarining bandlikka ta’siri o‘rganiladi. Natijalar 

shuni ko‘rsatadiki, xizmat ko‘rsatish sektorida yangi ish o‘rinlari yaratilishining drayverlari raqamli texnologiyalar, 

urbanizatsiya jarayonlari, aholi real daromadlari o‘sishi hamda institutsional islohotlar bilan bevosita bog‘liqdir. 

Kalit so‘zlar: xizmatlar sohasi, bandlik, yangi ish o‘rinlari, mehnat bozori, raqamli transformatsiya, xizmatlar 

diversifikatsiyasi, tadbirkorlik, kichik biznes, bandlik siyosati, xizmatlar sektori innovatsiyasi. 

Аннотация: В статье представлен научный анализ основных направлений создания новых рабочих 

мест в сфере услуг в Узбекистане, современных тенденций трансформации рынка труда, а также 

экономических, институциональных и цифровых факторов, способствующих расширению занятости в сфере 

услуг. В исследовании рассматриваются структурные изменения в сфере услуг, роль малого бизнеса и 

предпринимательства, расширение удалённых форм работы, диверсификация услуг и влияние 

государственных программ на занятость. Результаты показывают, что драйверы создания новых рабочих мест 

в сфере услуг напрямую связаны с цифровыми технологиями, процессами урбанизации, ростом реальных 

доходов населения и институциональными реформами. 

Ключевые слова: сфера услуг, занятость, новые рабочие места, рынок труда, цифровая 

трансформация, диверсификация услуг, предпринимательство, малый бизнес, политика занятости, инновации 

в сфере услуг. 

 Abstract: This article provides a scientific analysis of the main directions of creating new jobs in the service 

sector in Uzbekistan, modern trends in labor market transformation, and economic, institutional, and digital factors 

contributing to the expansion of employment in the service segment. The study examines structural changes in the 

service sector, the role of small business and entrepreneurship, the expansion of remote work forms, diversification 

of services, and the impact of government programs on employment. The results show that the drivers of creating new 

jobs in the service sector are directly related to digital technologies, urbanization processes, growth in real incomes, 

and institutional reforms. 

Keywords: services sector, employment, new jobs, labor market, digital transformation, service 

diversification, entrepreneurship, small business, employment policy, service sector innovation. 

 

▪ KIRISH 

Xizmat ko‘rsatish sohasi zamonaviy 

iqtisodiyotning eng tez rivojlanayotgan segmentlaridan 

biri bo‘lib, mehnat bozori barqarorligiga, aholi 

daromadlari o‘sishiga va iqtisodiy faollikni 

kengaytirishga sezilarli ta’sir ko‘rsatadi. Bugungi kunda 

dunyoning ko‘plab mamlakatlarida xizmatlar sektorining 

YAIMdagi ulushi 60–80 foizni tashkil etmoqda. OECD, 

Jahon banki va Xalqaro mehnat tashkiloti tadqiqotlariga 

ko‘ra, xizmatlar sohasi yuqori mehnat sig‘imi, 

moslashuvchan bandlik shakllari va innovatsion xizmat 

turlarining shakllanishi tufayli yangi ish o‘rinlarini 

yaratishda eng samarali yo‘nalish hisoblanadi. 

https://ojs.kstu.uz/index.php/ej
https://doi.org/10.70769/3030-315X.II.1.1.2026.9

O‘zbekistonda ham so‘nggi yillarda xizmatlar 

sektorining iqtisodiyotdagi ulushi izchil oshib bormoqda. 

Xizmatlar hajmi 2023-yilda 350 trln so‘mdan oshdi, 

bandlikning qariyb 55 foizi aynan mazkur tarmoqqa 

to‘g‘ri kelmoqda. Urbanizatsiya jarayonlari, aholi real 

daromadlarining o‘sishi, raqamli xizmatlarga bo‘lgan 

talabning oshishi, transport-logistika tizimining 

kengayishi hamda turizmning tiklanishi bu sohada yangi 

ish o‘rinlarini yaratish uchun keng imkoniyatlar 

ochmoqda. 

Davlat siyosatida ham xizmatlar sektorini 

rivojlantirish ustuvor yo‘nalish sifatida belgilangan 

bo‘lib, biznesni qo‘llab-quvvatlash, mehnat bozorini 

moslashtirish, yoshlar va ayollar bandligini kengaytirish, 

yangi xizmat turlarini rivojlantirish hamda raqamli 

iqtisodiyotning imkoniyatlaridan foydalanish bo‘yicha 

keng ko‘lamli islohotlar amalga oshirilmoqda. Shuning 

uchun xizmat ko‘rsatish sohasida yangi ish o‘rinlarini 

tashkil etishning asosiy yo‘nalishlarini ilmiy asosda tahlil 

qilish dolzarb vazifa hisoblanadi. 

▪ ADABIYOTLAR TAHLILI 

Xizmat ko‘rsatish sohasida yangi ish o‘rinlarini 

yaratish masalasi xalqaro iqtisodiy adabiyotlarda eng 

dolzarb yo‘nalishlardan biri sifatida keng yoritilgan 

bo‘lib, olimlar ushbu jarayonni mehnat bozorining 

transformatsiyasi, raqamli iqtisodiyotning kengayishi va 

xizmatlar diversifikatsiyasi bilan izohlaydilar. Xususan, 

D.Bell, A.Toffler, F.Maklau kabi postindustrial jamiyat 

nazariyotchilari xizmatlar sohasining iqtisodiyotdagi 

ustunlikka chiqishini ilmiy asoslab, bandlikning ko‘proq 

xizmatlar sektoriga ko‘chib borishini iqtisodiy 

taraqqiyotning tabiiy bosqichi deb hisoblaydi. Ularning 

fikriga ko‘ra, iqtisodiyotning xizmatlar bosqichiga 

o‘tishi yangi xizmat turlarini shakllantiradi, bu esa o‘z 

navbatida mehnat sig‘imi yuqori bo‘lgan yangi kasb va 

bandlik turlarini yaratadi. 

Xalqaro tashkilotlar, xususan, OECD, Jahon 

banki va ILO tomonidan e’lon qilinayotgan hisobotlarda 

xizmat ko‘rsatish sohasining ish o‘rinlari yaratish 

bo‘yicha global drayverga aylangani qayd etiladi. OECD 

Employment Outlook hisobotida xizmatlar sektorining 

yillik bandlik o‘sishi boshqa tarmoqlarga nisbatan 2–3 

baravar yuqoriligi, ayniqsa transport-logistika, turizm, 

IT-xizmatlar va elektron tijoratda yangi kasblar 

shakllanayotgani ta’kidlanadi. ILO esa platformaviy 

mehnat, gig-ekonomika, masofaviy ish shakllarining 

xizmatlar sektorida yangi va moslashuvchan bandlik 

imkoniyatlarini yaratishini ilmiy jihatdan asoslab beradi. 

Xizmatlar iqtisodiyotining raqamli 

transformatsiyasi haqida Don Tapscott, E.Brynjolfsson 

kabi olimlarning ishlari alohida ahamiyatga ega bo‘lib, 

ular raqamli texnologiyalar xizmatlar bozorida yangi 

bandlik segmentlarini yaratishini amaliy misollar bilan 

ko‘rsatadi. Xususan, elektron tijorat logistikasidagi 

ishchilar, fintech mutaxassislari, onlayn ta’lim 

instruktorlari, SMM mutaxassislari, raqamli marketing 

bo‘yicha ekspertlar va virtual xizmat operatorlari kabi 

yangi kasblarning paydo bo‘lishi bevosita 

raqamlashtirish jarayonlari natijasidir. 

Mahalliy ilmiy adabiyotlarda ham xizmatlar 

sektorining bandlikdagi o‘rni alohida tadqiq qilingan. 

A.Qodirov, Q.Abduraxmonov, G‘.Rahimov, 

N.Qo‘chqorova kabi olimlar xizmatlar sohasini ish 

o‘rinlari yaratishda eng moslashuvchan va samarali 

segment sifatida baholaydilar. Ular O‘zbekiston 

xizmatlar sektorida bandlik o‘sishiga ta’sir qiluvchi 

asosiy omillar sifatida: tadbirkorlik muhitining 

yaxshilanishi, kichik biznesning kengayishi, xizmatlar 

turlarining diversifikatsiyasi, ayollar va yoshlar 

bandligini rag‘batlantirish dasturlari, norasmiy 

bandlikning qisqarishi va xizmatlar infratuzilmasining 

rivojlanishini ko‘rsatadilar. 

TADQIQOT METODOLOGIYASI 

Ushbu tadqiqotning metodologiyasi xizmat 

ko‘rsatish sohasida yangi ish o‘rinlarini yaratish 

jarayonini tizimli, kompleks va ilmiy yondashuvlar 

asosida o‘rganishga qaratilgan bo‘lib, xizmatlar 

sektorida bandlikning shakllanishi, uning tarkibiy 

o‘zgarishlari, mehnat bozoridagi transformatsiya 

jarayonlari va yangi xizmat turlarining paydo bo‘lishiga 

ta’sir etuvchi omillarni har tomonlama tahlil qilishni 

nazarda tutadi. Metodologiya mavzuning nazariy va 

amaliy jihatlarini birlashtirgan holda shakllantirilgan. 

▪ TAHLIL VA NATIJALAR 

Xizmat ko‘rsatish sohasi mehnat bozorining eng 

moslashuvchan va eng tez rivojlanayotgan segmenti 

bo‘lib, yangi ish o‘rinlari yaratishning eng samarali 

yo‘nalishlaridan biri hisoblanadi. Xalqaro tajribada 

xizmatlar sektorining YAIMdagi ulushi 60–80 foizni 

tashkil etayotgan davlatlarni tahlil qilish shuni 

ko‘rsatadiki, mehnat bozorida barqaror bandlikni 

ta’minlashda xizmatlar sohasi asosiy rolni o‘ynaydi. 

Sababi, xizmatlar jismoniy ishlab chiqarishga qaraganda 

ko‘proq mehnat sig‘imiga ega, xizmat ko‘rsatish 

jarayonida inson omilining ulushi yuqori bo‘ladi va 

xizmat turlarining xilma-xilligi yangi kasblarning paydo 

bo‘lishiga imkon yaratadi. 

O‘zbekistonda 2020–2024 yillar davomida 

xizmatlar sektorining hajmi sezilarli darajada oshib, 

mehnat bozori tarkibida xizmatlar ulushi 55 foizdan 

ortdi. Bu sektor iqtisodiyotning eng yirik ish beruvchisi 

sifatida shakllanayotganini ko‘rsatadi. Transport-

logistika, turizm, savdo, IT, moliyaviy xizmatlar va 

ta’lim xizmatlari kabi segmentlar aholining bandligini 

ta’minlashda еtakchi o‘rin tutmoqda. Raqamli 

iqtisodiyotning rivojlanishi esa yangi xizmat turlarining 

yaratilishiga va zamonaviy bandlik shakllarining paydo 

bo‘lishiga asos yaratmoqda. 

So‘nggi yillarda O‘zbekistonda raqamli 

iqtisodiyotni rivojlantirish bo‘yicha amalga 

oshirilayotgan keng ko‘lamli islohotlar IT-xizmatlar 

bozorining o‘sishiga sabab bo‘ldi. Onlayn platformalar, 

elektron savdo, mobil ilovalar, raqamli to‘lov tizimlari va 

masofaviy xizmat ko‘rsatish turlarining rivojlanishi 

xizmatlar sektorida yuzlab yangi kasb va bandlik 

segmentlarini yaratmoqda.

1-rasm. IT-xizmatlar orqali yangi ish o‘rinlari shakllanishi 

 

Gig-ekonomika (freelance), masofaviy ish, 

onlayn ta’lim va onlayn konsalting shakllarining 

kengayishi xizmatlar sektorida moslashuvchan bandlikni 

kuchaytirdi. Bu ayniqsa yoshlar bandligini oshirishda 

muhim omil bo‘lib kelmoqda. 

Urbanizatsiya jarayonlarining tezlashuvi, elektron 

tijoratning kengayishi va iste’mol bozoridagi talabning 

ortishi transport-logistika sohasida yangi ish o‘rinlari 

yaratishning asosiy drayveriga aylandi. 2020–2024-

yillarda еtkazib berish va logistika xizmatlarining hajmi 

yiliga 15–18 foizga oshgani bandlikning tez sur’atlarda 

kengayishini anglatadi.

 

 
2-rasm. Transport-logistika va еtkazib berish xizmatlari sohasida yangi ish o‘rinlarini shakllanishi 

 

Elektron savdoning kengayishi logistika 

sektorini eng ko‘p ish o‘rinlari yaratayotgan 

tarmoqlardan biriga aylantirdi. 

O‘zbekistonda turizmning tiklanishi va davlat 

tomonidan mazkur sohani milliy iqtisodiyotning 

strategik tarmog‘iga aylantirish bo‘yicha amalga 

oshirilayotgan islohotlar xizmatlar sektorida yuzlab 

yangi ish o‘rinlarining yaratilishiga olib kelmoqda. 

Turistik xizmatlar diversifikatsiyasi – madaniy turizm, 

ziyorat turizmi, gastronomik turizm, ekoturizm, 

agroturizm – yangi kasblar shakllanishini rag‘batlantirdi.

 

dasturchilar (frontend, backend, mobile),

grafik va web dizaynerlar,

kontent-menejerlar,

SMM mutaxassislar,

texnik yordam xodimlari (IT-support),

raqamli marketing tahlilchilari.

kuryerlik va “oxirgi mil” 
yetkazib berish xodimlari;

logistika operatorlari va 
koordinatorlar;

transport vositalarini 
boshqaruvchilar;

omborxona logistika 
xodimlari (warehousing);

ekspeditorlik xizmatlari.

3-rasm. Turizm va mehmonxona xo‘jaligida yangi ish o‘rinlarini shakllanishi 

 

Aholi daromadlarining oshishi, urbanizatsiya 

jarayonlari va iste’mol xizmatlariga talabning o‘sishi 

maishiy xizmatlar bozorida yangi kasblarning paydo 

bo‘lishiga sabab bo‘lmoqda. Servis xizmatlari kichik 

biznes va mikrotadbirkorlik uchun eng qulay 

segmentlardan biri bo‘lib, uy-joy ta’mirlash, texnik 

xizmat ko‘rsatish, go‘zallik saloni xizmatlari, avtomobil 

servisi va maishiy texnika ta’miri kabi yo‘nalishlarda 

yangi ish o‘rinlari yaratmoqda. 

Ushbu segmentning afzalligi – boshlang‘ich 

investitsiya talablari kam, bandlikni tez yaratish 

imkoniyati yuqori. 

Raqamli moliya tizimi, mobil banking, elektron 

hamyonlar, QR-to‘lovlar va mikroservis platformalari 

moliyaviy xizmatlar bozorida yangi kasblar 

shakllantirmoqda. Bank sohasida avtomatlashtirilgan 

xizmatlar sonining ortishi bilan birga yangi kasblar – 

fintech analitik, xavfsizlik mutaxassisi, mijozlar bilan 

ishlash operatori, scoring-menejer – shakllanmoqda. 

Xizmat ko‘rsatish sohasida yangi ish o‘rinlarini 

shakllantirish ko‘p omillarning o‘zaro ta’siri asosida 

yuzaga keladigan murakkab iqtisodiy jarayon 

hisoblanadi. So‘nggi yillarda raqamlashtirishning jadal 

sur’ati ushbu jarayonning eng muhim drayverlaridan 

biriga aylandi. Xizmat ko‘rsatish jarayonlarining 

avtomatlashtirilishi, elektron to‘lov tizimlari, sun’iy 

intellektga asoslangan xizmatlar, onlayn platformalar va 

mobil ilovalar xizmat ko‘rsatish vaqtini sezilarli darajada 

qisqartirib, mehnat samaradorligini oshirmoqda. Bu esa 

xizmat ko‘rsatish tizimida yangi mehnat 

yo‘nalishlarining – raqamli marketing mutaxassisi, 

onlayn-xizmat operatori, ma’lumotlar tahlilchisi, 

platforma menejeri kabi kasblarning shakllanishiga olib 

kelmoqda. Raqamlashtirish nafaqat mavjud xizmat 

jarayonlarini optimallashtirmoqda, balki gig-ekonomika, 

masofaviy mehnat, freelancing va platformali bandlik 

kabi yangi ish shakllarini yuzaga keltirmoqda. Ayniqsa, 

yoshlar va ayollar bandligida elektron xizmatlar orqali 

daromad olishning imkoniyatlari sezilarli ravishda 

kengaymoqda. 

Yangi ish o‘rinlarining ko‘payishi demografik 

jarayonlar, urbanizatsiya sur’atlari va iste’mol talabi 

o‘zgarishlari bilan bevosita bog‘liqdir. Aholi sonining 

o‘sishi va shaharlar kengayishi natijasida transport-

logistika, maishiy xizmatlar, ta’lim, sog‘liqni saqlash, 

elektron tijorat, turizm kabi yo‘nalishlarda xizmat 

ko‘rsatishga bo‘lgan ehtiyoj ortib bormoqda. Aholi 

daromadlarining o‘sishi esa sifatli, qulay va tezkor 

xizmatlarga bo‘lgan talabni yanada kuchaytirib, 

xizmatlar bozorini diversifikatsiya qilmoqda. Bu 

jarayonlar natijasida xizmatlar sektori mehnat bozoriga 

kirish uchun moslashuvchan va imkoniyatlarga boy soha 

sifatida shakllanib bormoqda. 

Xizmat ko‘rsatish sohasida bandlik samaradorligi 

ko‘p jihatdan kadrlar tayyorlash tizimining sifatiga 

bog‘liq. Zamonaviy xizmatlar bozori xodimlardan yuqori 

darajadagi kommunikativ ko‘nikmalar, mijoz bilan 

ishlash madaniyati, axborot texnologiyalaridan 

foydalanish qobiliyati va yangicha yondashuvlarni talab 

qilmoqda. 2024-yilda xizmatlar sektorida faoliyat 

yuritayotgan xodimlarning 43 foizi malaka oshirish 

dasturlarida ishtirok etgani mazkur jarayonning 

ahamiyatini tasdiqlaydi. Dual ta’lim tizimining joriy 

etilishi, amaliyot markazlarining faoliyati va 

kompaniyalar bilan hamkorlikda tashkil etilgan o‘quv 

dasturlari mehnat bozorining raqobatbardosh kadrlar 

bilan ta’minlanishiga xizmat qilmoqda. 

2020–2024-yillarda O‘zbekiston xizmatlar 

sektorida bandlik dinamikasi tarmoqlar bo‘yicha sezilarli 

farqlar bilan namoyon bo‘ldi. Eng yuqori sur’atlarni 

ko‘rsatgan tarmoqlardan biri bu elektron tijorat bo‘lib, 4 

yil ichida bandlik hajmi 4 martadan ko‘proq oshdi. Bu 

holat pandemiyadan keyingi davrda iste’molchilarning 

onlayn xaridlarga o‘tishi, еtkazib berish xizmatlarining 

ommalashuvi va mahalliy e-commerce platformalarning 

kengayishi bilan izohlanadi. Elektron tijoratning keskin 

o‘sishi gig-ekonomika, kur’erlik xizmatlari, onlayn 

sotuvchilar, platforma operatorlari kabi yangi kasb turlari 

paydo bo‘lishiga olib keldi.

gidlar va tarjimonlar;

mehmonxona ma’murlari va xodimlari;

tur agentlik operatorlari;

yo‘riqchilar;

ovqatlanish va xizmat ko‘rsatish mutaxassislari.

1-jadval.  

O‘zbekiston xizmatlar sektorida yangi ish o‘rinlarining shakllanishi, 2020–2024-yillar (%) 

 

Tarmoq / Yo‘nalish 2020 2021 2022 2023 2024 O‘rtacha yillik o‘sish 

Transport-logistika 16% 17% 18% 18% 19% 16–18 % 

Turizm va mehmonxona xizmati 21% 23% 24% 25% 26% 21–25 % 

Elektron tijorat 35% 70% 140% 200% 300% 4 baravar o‘sish 

Axborot texnologiyalari (IT) 20% 21% 22% 23% 24% 20–23 % 

Maishiy xizmatlar 8% 10% 12% 13% 14% Uzluksiz ko‘tarilish 

 

Turizm sektori ham o‘sishning yuqori sur’atlariga 

ega bo‘lib, 2020–2024-yillarda yillik 21–25 % atrofida 

bandlik o‘sishi kuzatildi. 2023–2024-yillarda bu 

ko‘rsatkich yanada oshgan bo‘lib, vizasiz rejimlarning 

kengayishi, turistik infratuzilmaning modernizatsiyasi va 

ichki turizmning rivojlanishi bilan bevosita bog‘liq. 

Mehmonxona, restoran, transport, gidlik, bron tizimlari, 

tur paketlar logistikasida qo‘shimcha ish o‘rinlari 

yaratildi. 

Transport-logistika sektori ham barqaror va 

yuqori o‘sish sur’atlarini namoyish etdi. Yillik o‘sish 16–

18 % oralig‘ida bo‘lib, 2024-yilda ko‘rsatkich 19 % ga 

еtdi. Buning asosiy sabablari: xalqaro tranzit 

yo‘laklarining kengayishi, “Yagona bojxona oynasi” 

tizimlarining joriy etilishi, pochtalarning elektron 

boshqaruvi, shuningdek e-commerce bilan integratsiya 

qilingan logistika xizmatlarining jadal rivoji. 

Axborot texnologiyalari sektorida bandlikning 

20–23 % o‘sishi raqamli iqtisodiyotning sur’atlari bilan 

izohlanadi. Dasturlash, IT-xizmatlar eksporti, BPO 

markazlari, texnoparklar, startaplar hamda raqamli 

xizmatlarga bo‘lgan talabning o‘sishi ushbu yo‘nalishda 

yangi ish o‘rinlarini kengaytirmoqda. 

Maishiy xizmatlarda bandlikning yilma-yil 

uzluksiz ko‘tarilishi kuzatiladi. 2020–2024-yillarda 

o‘sish 8 % dan 14 % gacha oshgan bo‘lib, aholi 

daromadining ortishi, xizmatlar bozorining kengayishi va 

kichik tadbirkorlikning rivojlanishi bilan izohlanadi. 

Umuman olganda, statistika shuni ko‘rsatadiki, 

O‘zbekiston xizmatlar sektorida yaratilgan yangi ish 

o‘rinlari mamlakat iqtisodiyotida bandlikning asosiy 

o‘sish manbai sifatida shakllandi. 2024-yil yakuni 

bo‘yicha xizmatlar sohasi umumiy bandlikning 55 % dan 

ortiq qismini tashkil etdi. Bu O‘zbekiston mehnat 

bozorida xizmatlar sektorining еtakchi rolga ega 

bo‘layotganini tasdiqlaydi. 

▪ XULOSA VA TAKLIFLAR 

O‘zbekistonning 2020–2024-yillar davomida 

amalga oshirgan iqtisodiy va institutsional islohotlari 

xizmatlar sektorini mehnat bozorining eng yirik va 

dinamik tarkibiy qismiga aylantirdi. Tadqiqot natijalari 

shuni ko‘rsatadiki, xizmatlar sektori bandlik hajmi 

bo‘yicha sanoat va qishloq xo‘jaligidan ustun mavqeni 

egallab, mamlakat bo‘yicha yaratilgan yangi ish 

o‘rinlarining 55 foizdan ortig‘ini ta’minlamoqda. 

Transport-logistika, turizm, elektron tijorat, IT xizmati 

va maishiy xizmatlar kabi yo‘nalishlar yangi bandlikning 

asosiy o‘sish nuqtalariga aylandi. 

Raqamlashtirish jarayoni xizmatlar sektorida 

mehnat samaradorligini oshirish bilan birga, yangi 

kasblar va moslashuvchan bandlik shakllarini 

shakllantirdi. Elektron tijoratning keskin o‘sishi (to‘rt 

baravarga yaqin), turizm bandligining 25 % gacha 

rivojlanishi, IT xizmatlarining yillik 20–23 % o‘sishi 

xizmatlar iqtisodiyotining innovatsion xarakterga ega 

bo‘layotganini ko‘rsatdi. Shuningdek, kadrlar tayyorlash 

tizimining yangilanishi, malaka oshirish dasturlarining 

kengayishi hamda mehnat resurslarining raqamli 

kompetensiyalar bilan boyishi bandlik samaradorligining 

oshishiga bevosita ta’sir ko‘rsatmoqda. 

Shu bilan birga, “Yoshlar daftari”, “Ayollar 

daftari”, imtiyozli kreditlar, soliq еngilliklari, 

tadbirkorlikni qo‘llab-quvvatlovchi infratuzilma 

elementlari xizmat ko‘rsatish sektorida tadbirkorlik 

faolligini kuchaytirgan va minglab yangi ish o‘rinlari 

shakllanishiga imkon yaratgan. Demak, xizmatlar 

sektoridagi bandlikning o‘sishi O‘zbekiston iqtisodiyoti 

raqobatbardoshligini oshirish, aholining daromadlarini 

ko‘paytirish va barqaror mehnat bozori infratuzilmasini 

shakllantirishda strategik ahamiyat kasb etmoqda. 

Xizmat ko‘rsatish sohasida yangi ish o‘rinlarini 

yaratish jarayonini yanada jadallashtirish uchun, avvalo, 

raqamli transformatsiya jarayonlarini chuqurlashtirish 

zarur. Sun’iy intellekt, katta ma’lumotlar (Big Data), 

bulut texnologiyalari, raqamli to‘lov tizimlari va 

platformali xizmatlar kabi zamonaviy texnologiyalarni 

joriy etish xizmatlar sektorida nafaqat mehnat 

samaradorligini oshiradi, balki yangi bandlik 

yo‘nalishlarining shakllanishiga ham zamin yaratadi. Shu 

bois, xizmatlarning avtomatlashtirilgan modellarini keng 

joriy etish orqali mehnat unumdorligini oshirish va 

zamonaviy kasblar segmentini kengaytirish maqsadga 

muvofiqdir. 

Xizmatlar sektorida yangi ish o‘rinlarini 

shakllantirish jarayonida kadrlar tayyorlash tizimini 

takomillashtirish ham muhim o‘rin tutadi. Mehnat 

bozorining talablari o‘zgarib borayotgani, xodimlardan 

raqamli savodxonlik, mijoz bilan ishlash ko‘nikmalari, 

kommunikativ kompetensiyalar hamda xizmat 

madaniyati bo‘yicha zamonaviy yondashuvlarni talab 

qilayotgani sababli, malaka oshirish tizimlarini 

kengaytirish, qisqa muddatli amaliy kurslarni yo‘lga 

qo‘yish va dual ta’lim tizimini yanada kuchaytirish 

dolzarb hisoblanadi. Bundan tashqari, ta’lim 

muassasalari va xizmat ko‘rsatuvchi korxonalar 

o‘rtasidagi hamkorlikni kuchaytirish orqali bozor 

talablariga mos raqobatbardosh kadrlar tayyorlash 

mumkin. 

Hududlar kesimida xizmatlar bozorini 

diversifikatsiya qilish ham yangi ish o‘rinlarini 

ko‘paytirishda muhim omil bo‘lib, ayniqsa turizm, 

logistika, savdo, maishiy xizmatlar va IT yo‘nalishlarida 

o‘sish salohiyati yuqori. Shu sababli kichik shahar va 

qishloqlarda servis infratuzilmasini rivojlantirish, 

hududiy xizmat markazlari, IT-parklar, turistik klasterlar 

va logistika tugunlarini tashkil etish orqali bandlik 

imkoniyatlarini sezilarli kengaytirish mumkin. 

Yana bir muhim yo‘nalish sifatida xususiy 

tadbirkorlikni qo‘llab-quvvatlash mexanizmlarini 

kengaytirish lozim. Imtiyozli kreditlar, subsidiyalar, 

soliq еngilliklari va “Bir oyna” tamoyili asosidagi tezkor 

ro‘yxatdan o‘tkazish tizimi xizmatlar sektorida yangi 

biznes subyektlari sonining oshishiga turtki bermoqda. 

Ushbu mexanizmlarning barqaror ishlashi yangi ish 

o‘rinlarining muntazam ravishda yaratilishini 

ta’minlaydi. Shu bilan birga, yangi xizmat turlarini 

yaratish va innovatsion biznes g‘oyalarni qo‘llab-

quvvatlash uchun grantlar va startap akseleratsiya 

dasturlarini ham kengaytirish zarur. 

Bundan tashqari, mehnat bozorida 

moslashuvchan bandlik shakllarining – masofaviy 

mehnat, gig-ekonomika, freelancing va qisqa muddatli 

kontrakt mehnatining – huquqiy asoslarini 

mustahkamlash xizmatlar sektorida bandlikning yangi 

modelini shakllantirishga yordam beradi. Bu ayniqsa 

yoshlar, ayollar va nogironligi bo‘lgan shaxslarning 

bandligini oshirishda samarali vosita hisoblanadi. 

Shuningdek, xizmatlar sektorida yaratilayotgan 

yangi ish o‘rinlarining samaradorligini muntazam 

baholash tizimini yo‘lga qo‘yish lozim. Bu maqsadda 

kompleks monitoring indikatorlari, bandlik 

samaradorligi indekslari, hududiy xizmatlar salohiyati 

reytinglari va choraklik statistik hisobotlar tizimini ishlab 

chiqish maqsadga muvofiqdir. Monitoring natijalari 

asosida bandlik siyosatini optimallashtirish va yangi 

yo‘nalishlar bo‘yicha rivojlanish strategiyalarini ishlab 

chiqish imkoniyati paydo bo‘ladi. 

